
1  SVRHA I CILJ 
 
Ovaj dokument izražava politiku BATA-e u vezi sa prihvatljivim dokumentiranjem procjene mjerne 
nesigurnosti kod kalibracije i ispitivanja.  
 
 
2  PODRUČJE PRIMJENE  
 
Dokument je namijenjen ocjeniteljima/ekspertima BATA-e koji ocjenjuju ispitne i kalibracijske 
laboratorije, kao i ostala tijela za ocjenu usklađenosti koja u svojim aktivnostima izvode mjerenja, 
kao i svim spomenutim tijelima za ocjenu usklađenosti.  
 
 

3  VEZA SA DRUGIM DOKUMENTIMA  
  

- EA-4/02, Izražavanje mjerne nesigurnosti u kalibraciji 
- ILAC-P14, Politika ILAC-a za mjernu nesigurnost u kalibraciji;               
- ILAC G17, Uputstvo ILAC-a za mjernu nesigurnost kod ispitivanja 
- JCGM 100, Evaluation of measurement data – Guide to the Expression of uncertainty in 

measurement (GUM) 
- JCGM 200, Međunarodni mjeriteljski rječnik – Osnovni i opći pojmovi i pridruženi nazivi (VIM) 

 
 
4  DEFINICIJE, SKRAĆENICE     

 
Mjerna nesigurnost (VIM 2.26):   

Nenegativan parametar koji opisuje rasipanje kvantitativnih vrijednosti koje se pridružuju mjernoj 
veličini na temelju korištenih podataka.  

  
Kalibracijska i mjerna mogućnost (CMC):   

 
CMC je kalibraciona i mjerna mogućnost dostupna kupcima pod normalnim okolnostima (ILAC P14). 
Takođe, CMC je predstavljen preko izmjerene veličine i pridružene mjerne nesigurnosti (uglavnom sa 
nivoom povjerenja od 95%) za dati opseg, metodu ili mjerilo koje se koristi, vrijednosti uticajnih 
parametara i bilo koje druge relevantne informacije (CIPM MRA-G-13).                               
 
5  Mjerna nesigurnost - zahtjevi 

 
5.1 Ispitne i kalibracijske laboratorije moraju dokumentirati metodologiju procjene mjerne 
nesigurnosti. Kao dokaz o ispunjavanju relevantnih zahtjeva standarda BAS EN ISO/IEC 17025 ili 
BAS EN ISO 15189, laboratorije moraju izabranu metodologiju dokumentirati kao vlastiti interni 
dokument, uz navođenje izvornih referentnih dokumenata, ili koristiti vanjske dokumente u izvornom 
obliku. 

 
5.2 Ispitne laboratorije moraju vrednovati mjernu nesigurnost za sva ispitivanja, osim u slučajevima 
kada priroda metode onemogućava rigorozno vrednovanje mjerne nesigurnosti. U tim slučajevima 
ispitne laboratorije mogu izvršiti procjenu na osnovu razumijevanja teorijskih principa ili praktičnog 
iskustva u izvođenju metode. Izvješćivanje o mjernoj nesigurnosti u svakom izvještaju o ispitivanju 

nije obavezno, nego samo u slučajevima gdje je isto relevantno za primjenu rezultata ispitivanja, 
ukoliko to zahtijeva kupac ili ako nesigurnost utječe na usklađenost sa granicom datom u specifikaciji. 
 
5.3 Kalibracijske laboratorije moraju procijeniti mjernu nesigurnost za sve kalibracije iz akreditiranog 
područja u skladu sa dokumentom EA 4/02, te odrediti mjernu mogućnost (CMC) koju mogu postići 
unutar svog područja akreditacije.  
 
Napomena: Akreditirane laboratorije procjenu mjerne nesigurnosti vrše u skladu sa GUM-om ili 
drugim pouzdanim i dovoljno dokumentovanim metodologijama koje su primjenjive na specifične 
vrste ispitivanja i kalibracija.  
 
5.4 Područje akreditacije akreditirane kalibracione laboratorije mora obuhvatati kalibracionu i mjernu 

mogućnost (CMC) izraženu kao:                   
 mjerna veličina ili referentni materijal,  
 metoda ili procedura kalibracije ili mjerenja i vrsta instrumenta ili materijala koji se kalibrira ili 

mjeri,                                                  
 mjerni raspon i dodatni parametri, po potrebi, npr. frekvencija korištenog napona,                
 mjerna nesigurnost.          

 
Kod izražavanja CMC u akreditiranom području ne smije biti dvosmislenosti što se samim tim  
odnosi na najmanju mjernu nesigurnost koja se može očekivati prilikom kalibracije ili mjerenja koje  
laboratorija vrši. Kada mjerna veličina pokriva vrijednost, ili raspon vrijednosti, za izražavanje mjerne  
nesigurnosti primjenjuje se jedna ili više sljedećih metoda: 
 

a) Jedna vrijednost koja važi za cijeli mjerni raspon,                   
b) Mjerni raspon. U ovom slučaju laboratorija mora voditi računa da linearna interpolacija bude  
odgovarajuća u cilju utvrđivanja nesigurnosti međuvrijednosti,            
c) Eksplicitna funkcija mjerne veličine i/ili parametra,         
d) Matrica u kojoj vrijednost nesigurnosti zavisi od vrijednosti mjerne veličine i dodatnih  
parametara,        
e) Grafički oblik, pod uslovom da na svakoj osi postoji dovoljna rezolucija kako bi se dobile  
najmanje dvije značajne cifre za nesigurnost.  

 
Pri izradi Dodatka akreditaciji kalibracione laboratorije u napomeni se navodi da je „Kalibraciona i 
mjerna mogućnost (CMC) izražena je preko budžeta nesigurnosti u datom području kao proširena 
mjerna nesigurnost tj. standardna mjerna nesigurnost pomnožena faktorom pokrivanja k, uz 
vjerovatnoću pokrivanja od približno 95%“. 
Takođe u slučaju da je mjerna nesigurnost izražena opsegom kontinuiranih, a ne diskretnih 
vrijednosti, za čiji se proračun koristi linearna interpolacija navodi se „Za mjernu nesigurnost izraženu 
opsegom kontinuiranih vrijednosti, korištena je odgovarajuća linearna interpolacija“. 
 
5.5 Numerička vrijednost proširene nesigurnosti izražava se, najviše, sa dvije značajne cifre. Kada se 
rezultat mjerenja zaokružuje, zaokruživanje se vrši nakon završetka svih proračuna, dobijene 
vrijednosti se tada mogu zaokružiti za potrebe izražavanja. U postupku zaokruživanja primjenjuju se 
uobičajena pravila za zaokruživanje brojeva, u skladu sa smjernicama o zaokruživanju datim u tački  
7 GUM-a.  
 
5.6 Mjerni rezultat mora uključivati izmjerenu vrijednost veličine y i pridruženu proširenu nesigurnost  
U. U certifikatima o kalibraciji mjerne rezultate treba izražavati kao y ± U zajedno sa jedinicama y i U.  

Može se koristiti tabelarni prikaz mjernog rezultata, a po potrebi se može izraziti i relativna proširena  
nesigurnost U / |y|. Faktor pokrivenosti i faktor vjerovatnoće moraju biti izraženi u certifikatu o  
kalibraciji. Uz to se dodaje napomena sa pojašnjenjem koja može glasiti: 
„Navedena proširena mjerna nesigurnost je izražena kao standardna mjerna nesigurnost pomnožena 
sa faktorom pokrivenosti k koji odgovara vjerovatnoći pokrivenosti od približno 95 %.“ 
 
 
5.7 U skladu sa definicijom CMC-a, akreditirane kalibracione laboratorije ne smiju izražavati manju  
mjernu nesigurnost od nesigurnosti opisane u CMC-u za koji je laboratorija akreditirana.                                       
 
5.8 U skladu sa ISO/IEC 17025, akreditirane kalibracione laboratorije moraju mjernu nesigurnost 
izražavati u istoj jedinici mjerenja kao i mjernu veličinu ili u relativnoj vrijednosti u odnosu na mjernu 
veličinu (npr. procenat). 
 


